
				JUSTIZIA ADMINISTRAZIOA

				GETXOKO LEHEN AUZIALDIKO ETA INSTRUKZIOKO 3 ZENBAKIKO EPAITEGIA

				1311

				EDIKTUA, behin betiko neurriak aldatzeari buruzko 301/2013 prozeduraren ondoriozkoa.

				Getxoko Lehen Auzialdiko eta Instrukzioko 3 zenbakiko Zuzeneko Laguntza emateko Unitate Prozesala.

				Judizioa: behin betiko neurriak aldatzea. 301/2013.

				Demandatzailea: Erick Zabalegui Hormaza.

				Abokatua: Jone Goirizelaia Ordorika.

				Prokuradorea: Patricia Zabalegui Andonegui.

				Demandatua: Kerstin Munter.

				Gaia: behin betiko neurriak aldatzea.

				 

				Judizio horretan, epaia eman da 2015-02-17an. Hona hemen epaitza:

				EPAITZA

				Baietsi egiten dut, funtsean, Zabalegui Andonegui prokuradoreak Erick Zabalegui Hormaza jaunaren ordez eta izenean aurkeztu duen demanda, Kerstin Münter andrearen aurkakoa. Kerstin Münter andrea auzi-ihesean dago, auto hauetara ez delako agertu. Hori horrela, azkendutzat deklaratzen dut auzilarien XXXXX alabaren alde ezarritako mantenu-pentsioa. 1994ko ekainaren 28an (50/94 zenbakiko autoak) epaitegi honek eman zuen banantze-epaian onetsi zen hitzarmen arauemailean ezarri zen pentsio hori, eta 1996ko maiatzaren 10ean (141/96 zenbakiko autoak) epaitegi honek eman zuen dibortzio-epaian berretsia izan zen. Hala ere, epai honek ez ditu izango demandan eskatzen diren atzeraeraginezko efektuak. Hori guztia prozedura honetan sortutako kostuei dagokienez erabaki berezirik hartu gabe.

				Jakinaraz bekie ebazpen hau alderdiei, eta, jarduketetan haren ziurtagiria jasoz, sar bedi honako hau Epaien Liburuan.

				Lehen auzialdi honetan behin betiko epaituz, epai hau eman, agindu eta sinatu dut. Epai honen aurka apelazio-errekurtsoa jar daiteke hogei eguneko epean jakinarazi eta biharamunetik aurrera zenbatzen hasita, epaitegi honetan Bizkaiko Probintzia Auzitegiaren aurrean.

				Argitalpena: epai hori, epaiari dagokion egunean jendaurreko entzunaldia egiten ari zelarik, ediktu hau eman zuen lehen auzialdiko epaitegiko epaile berberak irakurri eta argitaratu du. Fede ematen dut.

				Kerstin Munter demandatuaren egungo bizilekua ezezaguna denez, ebazpen hori Euskal Herriko Agintaritzaren Aldizkarian ediktu bidez jakinaraztea erabaki da, Prozedura Zibileko 1/2000 Legearen 497.2 artikuluan xedatutakoaren arabera (PZLb).

				Ebazpen horren aurka, apelazio-errekurtsoa aurkez dezake auzi-ihesean den demandatuak.

				Jakinarazten den ebazpenaren testu osoa eskura du interesdunak, epaitegi honetako bulego judizialean.

				Getxo (Bizkaia), 2015eko otsailaren 23a.

				IDAZKARI JUDIZIALA.

